
क्र सं: ५२
कोड नम्बर: ३८३१
प्रकाशकः रुम टु रिड
लेखक : शिल्पी प्रधान
चित्रकार: जुपिटर प्रधान
नेपाली अनलाइन संस्करण: उद्धवप्रसाद प्याकुरेल
नेपाली संस्करण सम्पादकः रमेशचन्द्र घिमिरे
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, डा. वीरेन्द्र राज पोखरेल, बन्दना
पोखरेल,अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
रमा आफ्ना बासँग पहिलो पटक सहर गएकी हुन् । उनले विभिन्न किसिमका
मोटर गाडीहरू कहिले पनि देखेकी थिइनन् । किसिम किसिमका यातायातका
साधन र मोटर गाडीहरू चढ्न पाउँदा उनी कसरी दङ्ग पर्छिन् त?

गाउँमा रमा नामकी एक जना सानी केटी थिइन् । एक दिन उनका बालाई सहर
जानु पर्ने भयो । उनी कहिल्यै सहर गएकी थिइनन् । त्यसैले उनले बासित
सोधिन्, ‘बा ! म पनि सङ्गै आऊँ ?’
‘हुन्छ रमा! तिमी आए त झन् मजा हुन्छ नि ।’ रमाका बाले जवाफ दिनुभयो ।

रमा र उनका बा बस चढेर सहर आइपुगे ।

त्यहाँ किसिम किसिमका गाडी देखेर रमालाई निकै रमाइलो लाग्यो । रमाका
बाले रमालाई ट्राफिक बत्तीले के काम गर्छ बताउनुभयो। "रातो बत्ती
बलेको ‘रोक वा अड’ भनेको हो । पहेँलो बत्ती बलेको ‘चनाखो भएर वरपर
हेर्दै पर्ख’ भनेको हो । हरियो बत्ती बलेको ‘अगाडि बढ अर्थात् जाऊ’
भनेको हो ।"

रमाले सहरमा चार पाङ्ग्रे जिप, तीन पाङ्ग्रे टेम्पो, दुई पाङ्ग्रे
मोटरसाइकल देखिन् ।

उनले ठुलो ट्रक र सानो साइकल देखिन्।

उनले अरू पनि देखिन् - रातो ट्रयाक्टर, सेतो माइक्रोबस, हरियो टेम्पो
।

पहेँलो स्कुल बस, नीलो प्रहरी भ्यान र कालो मोटरकार ।

‘यी गाडी कसका हुन् बा?’ रमाले सोधिन् ।

रमाको बुवाले भन्नुभयो, रातो नम्बर भएको गाडी निजी सवारी साधन हो ।
सेतोमा रातो नम्बर भएको गाडी सरकारी सवारी साधन हो ।

कालो नम्बर भएको गाडी सार्वजनिक यातायातको सवारी साधन हो ।
पहेँलो नम्बर भएको गाडी संस्थानको सवारी साधन हो ।

रमाका बाले भन्नुभयो, ‘अब हामी ट्याक्सी चढेर सहर घुम्ने है !’

त्यसै बेला बाटोमा ‘टाँ–टुँ’ गर्दै चर्को आवाज निकालेर आगो निभाउने
दमकल आयो । त्यसको पछि पछि एम्बुलेन्स थियो ।

एम्बुलेन्स देखेपछि अरू गाडीहरू त्यसलाई छिटो जान दिनको लागि बाटो
छोडेर रोकिन्छन् । रमाको बुवाले गइरहेको एम्बुलेन्स हेर्दै
भन्नुभयो ,"आशा छ उनीहरू सुरक्षित पुगून् ।"

अर्को दिन रमा र उनका बा मेला हेर्न गए । मेलामा रमाले डुङ्गामा सयर
गरिन् । उनले रेल पनि चढिन् ।

त्यस दिन बाले रमालाई हवाई मैदान पनि देखाउन लैजानुभयो ।
त्यहाँ उनले हवाईजहाज र हेलिकप्टरहरू देखिन् ।

फर्कंदा बाटोमा रमाले बुलडोजर र क्रेन पनि देखिन् । ‘बुलडोजरले बाटो
बनाउन मदत गर्छ।
क्रेनले घर र पुलहरू बनाउन मदत गर्छ ।’ बाले रमालाई बताउनुभयो ।

भोलिपल्ट बिहान गाउँ फर्कनका लागि रमा र उनका बा रिक्सा चढेर बस
बिसौनीतिर लागे ।
रिक्सा ढिलो गुड्ने भए पनि रमालाई रिक्साको सवार रमाइलो लाग्यो।

रमाले मनमनै सोचिन्, ‘गाउँ फर्केर साथीहरूलाई मैले देखेका थरी-थरीका
सवारी साधनका बारेमा बताउँछु ।’
रमा दङ्ग परिन् ।

यो पुस्तक दृष्टिबिहिन तथा छापा अक्षर पढ्न बाधा भएको
विद्यार्थीहरुको लागि तयार पारिएको तेस्रो स्तरको पहुंचयुक्त
पुस्तक हो।

